
Magaalaan Minneapolis  sagantaa karaalee qulqulleessuu kan waggaa isa baatii tokkoof turu walakkaa ji’a 
Onkoloolessaa (October)  jalqabdi.  

Minneapolis sagantaa karaalee qulqulleessuu 
kan birraa  gara Onkoloolessa (October) 18-tii 
jalqabdi.  

Sagantaan waggaa kan karaalee qulqulleessuu inni birraa: gara guyyoota torbii 
Onkoloolessa 18 keessaa jalqabamee haga torbaan afurii tura. Karaalee fi daandileen 
gara naannoowwan boqataa kanneen dheerinna maayila 1,100 qaban martinuu 
walakkaa baatii Afraasaa (November) guutummatti qulqulleeffamanii raawwataman.  
Magaalaan Minneapolis badheessaa fi birraa hoggayyuu karaalee isii moggaa irraa 
haga moggaa-tti qulqulleessiti.   Haxaawwiin birraa kun hancabbii yeroo dhihotti 
dhufuun isaa hin hafneef  dursanii karaalee qulqulleessanii qophii gochuufi.   

Namootni martinuu oddoowwanii fi xurreewwan mannneen isaanii duraa duuba jiran 
irratti baala mukkeen irraa harca’e walitti funaananii karaxiitiitti naqanii akka 
qopheessan qondaaltonmni magaalattii yaadachiisuu barbaadan. Hojjattoonni 
dalagaa qulqullinna ummataa kan Minneapolis, baala walitti kurfeeffame san 
sagantaa torbaanii ka torbaan Afraasaa 15 (November 15) keessatti achirraa fe’anii 
kaasan.  Akkasumas, namoonni isii keessa jiraatan baallanii fi qashina  biraatis akka 
karaalee Magaalattii irratti harcaasanii hin dhiifne dhoorga seerri Minneaapolis - 
haraa fi laggeeniif waan hin tolleef jecha.  

Konkolaataan kee akka sirraa hin harkifamne eeggadhu! 

Yeroo sagantaan karaalee haxaawuu dhaa kan birraa geggeessamu kanatti namootni 
Minneapolis keessa jiraatanii fi keessummoonni martinuu mallattoo “Konkolaataa as 
Dhaabuun Dhoorgaadha” (“No Parking”) jedhu ija qaroon ofirraa eeguu qaban.  
Gaafa karaan sun qulqulleeffamu ganama saa’aa 7 irraa haga waaree booda saa’aa 
4:30 -tti konkolaataa achi dhaabuun dhoorgaadha. Mallattoon “No Parking” jedhu 
ganamtii gaafa karaan sun qulqulleeffamuu guyyaa tokko dursiifamee achitti 
maxxanfama ykn fannifama.  Mallattoon sun karaan tokko yoom (guyyaa torbaan 
kamii) akka qulqulleeffamu addeessee hima.  Yoo gaafni karaan sun qulqulleeffamu 
Wiixata (Hojja-duree) ka tahu taye ammo, beeksisni sun Jimaata maxxanfama.  
Mallattoon “No Parking” jedhu sun guyyama hojiin sun deemsifamaa jiru,  adaduma 
naannoon sun qulqulleeffamee raawwatamu- tti yoosuma tartiibaan wal-jalaa 
kaafama. Konkolaataawwan ajaja mallattoowan kanneenii cabsanii achi dhaabaman 
tikeetni yakkamaa irra kaayamee achii harkifamanii gara ardaa Minneapolis Impound 
Lot jedhamuu geeffaman.  


